
UPA-18-imi saqqummiunneqartussamik utoqqalinersiallit siusinaarlu-

tillu sulisinnaajunnarnersiutillit saniatigut sulisarnerminni pisartak-
kaminnik ilanngaaffigitittarunnaarnissaata kinguneqaataanik Naalak-

kersuisut misissuinissaamik peqquneqarnissaat pillugu Inatsisartut 
aalajangiiffissaattut siunnersuut. 

(Inatsisartunut ilaasortaq Villy Olsvig,Inuit Ataqatigiit) 
 

Siunnersuuteqartoq Villy Olsvig,Inuit Ataqatigiineersup siunnersuutaanut pin-
gaarutilimmut qujalluta, ima oqaaseqassaagut. 
 

Inuit Ataqatigiit soqutigisarilluinnarpaat sumiikkaluaruttaluunniit utoqqartavut 

isumagilluartariaqarigut ataqqillugillu. Utoqqalineq tassaasariaqarpoq nuanner-
soq toqqissisimanartorlu ornitassaq. Kissaatigaarput utoqqartatta pitsaasumik 

atugaqarnissaat aammalu aningaasaqarnermikkut. 
 

Nunatsinni inuit sulisinnaassut pisariaqartippagut, utoqqaat,siusinaartumik 
sulisinnaajunnaarnersiutillit  nukissaqarlutik piumassuseqarlutillu sulin-

nissaminnut kissaateqartut, matumani periarfissinneqarnissaat pingaarute-
qarluinnarpoq.  

 
Siunnersuuteqartup utoqqalinersiallit aammalu siusinaarlutik sulisinnaajun-

naarnersiutillit saniatigut suliffeqarnerminni pisartakkaminnik ilanngaaffigititta-
runnaarnissaanik misissueqqusilluni siunnersuuteqarnera tapersersorluin-

narparput.  

  
Misissuinermi utoqqalinersiaqarnermut inatsit, siusinaartumillu sulisinnaajun-

naarsiuteqarnermut inatsit ineqarnermut, meeqqanut tapisianut kiisalu 
meeqqanut paaqqutarinninnermi atugassarititaasut ilanngullugit 

eqqumaariffigineqarlutik isiginiarneqarnissaat kaammattuutigissavarput.  
 

Taama oqaaseqarluta siunnersuut siunnersuut ataatsimiititaliamut ingerlappar-
put. Sulilluarnissassinnik kissaallusi. 

 


